
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
2018 во вылӧ йӧзӧс социальнӧя могмӧдан организацияяслысь материально-техническӧй база ёнмӧдӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Коми Республикаса социальнӧй уджтас вынсьӧдӧм йылысь
 
“Йӧзӧс социальнӧя могмӧдан организацияяслысь материально-техническӧй база ёнмӧдӧмкӧд, пӧрысьлун да вермытӧмлун серти страхӧвӧй пенсия босьтысьясӧн лоысь уджтӧмалысь пенсионеръяслы адреснӧй социальнӧй отсӧг сетӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Россия Федерацияса субъектъяслысь социальнӧй уджтасъяс сьӧмӧн могмӧдӧм йылысь” Россия Федерацияса Веськӧдлан котырлӧн 2017 во ӧшым тӧлысь 29 лунся 1687 №-а шуӧм збыльмӧдӧм могысь Коми Республикаса Веськӧдлан котыр шуис:
1. Вынсьӧдны:
1) 2018 во вылӧ йӧзӧс социальнӧя могмӧдан организацияяслысь материально-техническӧй база ёнмӧдӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Коми Республикаса социальнӧй уджтас (водзӧ – Социальнӧй уджтас) 1 №-а содтӧд серти;
2) 2018 во вылӧ Коми Республикаын олысь уджтӧмалысь пенсионеръясӧс компьютерӧн вӧдитчыны велӧдӧмсӧ котыртан пӧрадок 2 №-а содтӧд серти.
2. Индыны Коми Республикаса удж, уджӧн могмӧдан да социальнӧя доръян министерствоӧс Коми Республикаса олӧмӧ пӧртысь власьт уполномочитӧм органӧн, коді кывкутӧ Социальнӧй уджтас збыльмӧдӧмысь.
3. Лыддьыны вынтӧмӧн “2017 во вылӧ йӧзӧс социальнӧя могмӧдан организацияяслысь материально-техническӧй база ёнмӧдӧмкӧд йитчӧм Коми Республикаса социальнӧй уджтас вынсьӧдӧм йылысь” Коми Республикаса Веськӧдлан котырлысь 2017 во ода-кора тӧлысь 31 лунся 285 №-а шуӧм.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ йӧзӧс социальнӧя доръян да социальнӧя могмӧдан юкӧнын канму политика збыльмӧдан юалӧмъяс серти.
5. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 




          Л. Максимова
Сыктывкар 
2018 вося тӧвшӧр тӧлысь 19 лун 
22 №
ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 19 лунся 22 №-а шуӧмӧн
(1 №-а содтӧд)
2018 во вылӧ йӧзӧс социальнӧя могмӧдан организацияяслысь 
материально-техническӧй база ёнмӧдӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Коми Республикаса 
СОЦИАЛЬНӦЙ УДЖТАС
2018 во вылӧ йӧзӧс социальнӧя могмӧдан организацияяслысь материально-техническӧй база ёнмӧдӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Коми Республикаса социальнӧй уджтаслӧн 
 ПАСПОРТ
	Уджтас ним
	2018 во вылӧ йӧзӧс социальнӧя могмӧдан организацияяслысь материально-техническӧй база ёнмӧдӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Коми Республикаса социальнӧй уджтас (водзӧ – Уджтас)

	Уджтас дасьтан подувъяс
	“2018 во вылӧ да 2019 да 2020 воясся планӧвӧй период вылӧ Россия Федерацияса пенсия фондлӧн сьӧмкуд йылысь” 2017 во ӧшым тӧлысь 5 лунся 363-ФЗ №-а Федеральнӧй оланпаслӧн 5 статьяса 4 юкӧн;
“Йӧзӧс социальнӧя могмӧдан организацияяслысь материально-техническӧй база ёнмӧдӧмкӧд, пӧрысьлун да вермытӧмлун серти страхӧвӧй пенсия босьтысьясӧн лоысь уджтӧмалысь пенсионеръяслы адреснӧй социальнӧй отсӧг сетӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд йитчӧм Россия Федерацияса субъектъяслысь социальнӧй уджтасъяс сьӧмӧн могмӧдӧм йылысь” Россия Федерацияса Веськӧдлан котырлӧн 2017 во ӧшым тӧлысь 29 лунся 1687 №-а шуӧм

	Уджтас закажитысь
	Коми Республикаса Веськӧдлан котыр

	Уджтас дасьтысь
	Коми Республикаса удж, уджӧн могмӧдан да социальнӧя доръян министерство

	Уджтаслӧн медшӧр могъяс
	бурмӧдны йӧзӧс социальнӧя могмӧдан организацияясын олӧма гражданалысь да вермытӧмъяслысь олан да найӧс могмӧдан условиеяс; 
кыпӧдны уджтӧмалысь пенсионеръяслысь компьютерӧн вӧдитчыны кужанлунсӧ сы могысь, медым найӧ вермисны вӧдитчыны канму юӧртан ресурсъясӧн

	Уджтасса могъяс
	нуӧдны йӧзӧс социальнӧя могмӧдан организацияяслысь материально-техническӧй база ёнмӧдан мероприятиеяс;
велӧдны уджтӧмалысь пенсионеръясӧс вӧдитчыны компьютерӧн

	Уджтас збыльмӧдан кадколаст да этапъяс
	Уджтас збыльмӧдан кадколаст – 2018 во.
Уджтас збыльмӧдсьӧ ӧти тшупӧдӧн

	Уджтас кывкутӧмӧн збыльмӧдысь
	Коми Республикаса удж, уджӧн могмӧдан да социальнӧя доръян министерство

	Уджтас сьӧмӧн могмӧдан йӧрыш да ӧшмӧсъяс
	Уджтас сьӧмӧн могмӧдан ӧтувъя йӧрышыс лоӧ 3 862,7  сюрс шайт, сы лыдын:
Коми Республикаса республиканскӧй сьӧмкуд сьӧм – 1 545,1 сюрс шайт;
Россия Федерацияса пенсия фондлӧн субсидия – 2 317,6 сюрс шайт (водзӧ – РПФ субсидия)

	Уджтас збыльмӧдӧмысь виччысяна бӧръя бӧртасъяс
	йӧзӧс социальнӧя могмӧдан организацияясын олысь вермытӧмъяслӧн олан да найӧс могмӧдан условиеяс бурмӧм;
уджтӧмалысь пенсионеръяслӧн компьютерӧн вӧдитчыны кужанлун кыптӧм сы могысь, медым найӧ вермисны вӧдитчыны канму юӧртан ресурсъясӧн

	Уджтас збыльмӧдӧм бӧрся видзӧдӧмсӧ котыртан система 
	Коми Республикаса Веськӧдлан котыр;
Коми Республикаса удж, уджӧн могмӧдан да социальнӧя доръян министерство


1 юкӧд. МЫТШӦДЛӦН СЮРӦС ДА СІЙӦС РАЗЬНЫ КОЛАНЛУНСӦ ПОДУЛАЛӦМ
Коми Республикаын водзӧ збыльмӧдӧны йӧзӧс социальнӧя доръян мераяс, видзӧны став условиесӧ, медым кыпӧдны йӧзлысь олан ногтуйсӧ да социальнӧй комфортлысь тшупӧдсӧ.
“Коми Республикаса канму сьӧмкуд учреждениеяслӧн да Коми Республикаса канму казённӧй учреждениеяслӧн койка вынйӧр йылысь, кодъяс серти Коми Республикаса удж, уджӧн могмӧдан да социальнӧя доръян министерство збыльмӧдӧ учредитысьлысь могъяссӧ да уджмогъяссӧ” Коми Республикаса удж, уджӧн могмӧдан да социальнӧя доръян министерстволӧн 2017 во вӧльгым тӧлысь 7 лунся 2010 №-а тшӧктӧд вылӧ подуласьӧмӧн Коми Республикаын уджалӧ да водзвыв урчитӧмӧн сӧвмӧ канму социальнӧй организацияяслӧн вез, кодъяс сетӧны социальнӧй услугаяссӧ 3157 койка-места вылӧ стационарнӧя, на лыдын: 
2307 койка-места вылӧ 6 психоневрологическӧй интернат;
785 койка-места вылӧ пӧрысьяслы да вермытӧмъяслы 8 керка-интернат;
2 стационарнӧй юкӧнув – 65 койка-места вылӧ “Кулӧмдін районса олысьясӧс социальнӧя доръян юкӧнын канму услугаяс сетан шӧрин” Коми Республикаса канму сьӧмкуд учреждение да “Мылдін районса олысьясӧс социальнӧя доръян юкӧнын канму услугаяс сетан шӧрин” Коми Республикаса канму сьӧмкуд учреждение.
Канмусянь стационарнӧя могмӧдӧмыс отсалӧ лӧсьӧдны вермытӧмъяслы олан гӧгӧртас, мый лӧсялӧ налӧн арлыдлы да дзоньвидзалунлы, а сідзжӧ бурмӧдны либӧ видзны налысь личностнӧй да  социальнӧй статуссӧ. Тайӧ условиеясын колӧ колана ногӧн видзны уджалысь стационарнӧй сяма организацияяслысь везсӧ, ёнмӧдны налысь материально-техническӧй база.
Дзоньтавны коланлун урчитігӧн шӧр могъясӧн лоӧны:
1) йӧзӧс социальнӧя могмӧдан стационарнӧй организацияяслысь вез сӧвмӧдӧм;
2) йӧзӧс социальнӧя могмӧдан организацияясын олан условиеяссӧ ӧнія корӧмъяс дорӧ вайӧдӧм, кутшӧмъяс могмӧдасны санитарно-эпидемиологическӧй нормаясӧ да пӧжарысь видзчысян корӧмъясӧ кутчысьӧмсӧ, дзоньтавны найӧс комплекснӧя.
2018 воын йӧзӧс социальнӧя могмӧдан организацияясын вермытӧмъяслысь олан условиеяс бурмӧдӧм серти да материально-техническӧй база водзӧ ёнмӧдӧм серти уджыс кутас мунны РПФ субсидияяс кыскӧмӧн.
2 юкӧд. ЙӦЗӦС СОЦИАЛЬНӦЯ МОГМӦДАН ОРГАНИЗАЦИЯЯСЛЫСЬ МАТЕРИАЛЬНО-ТЕХНИЧЕСКӦЙ БАЗА ЁНМӦДӦМ
1. “Кӧджпонса республиканскӧй психоневрология интернат” Коми Республикаса канму сьӧмкуд учреждениелысь здание дзоньталӧм.
Зданиесӧ медводз дзоньтавны коланлунсӧ да здание дзоньталан уджъяс олӧмӧ пӧртӧм вылӧ 40% йӧрышын Коми Республикаса республиканскӧй сьӧмкудйысь сьӧм торйӧдны позянлунсӧ тӧд вылӧ босьтӧмӧн 2018 воын кӧсйӧны дзоньтавны здание, кытчӧ пырӧны уджъяс, кутшӧмъяс отсаласны “Кӧджпонса республиканскӧй психоневрология интернат” Коми Республикаса канму сьӧмкуд учреждениеын (водзӧ - “Кӧджпонса республиканскӧй психоневрология интернат” КР КСУ) пӧртны олӧмӧ санитарнӧй нормаяс да корӧмъяс да кутчысьны наӧ.
“Кӧджпонса республиканскӧй психоневрология интернат” КР КСУ могмӧдӧ йӧзӧс стационарнӧя да социальнӧя. “Кӧджпонса республиканскӧй психоневрология интернат” КР КСУ-лӧн уджын медшӧр могӧн лоӧ олан условиеяс бурмӧдӧм, гражданалы, кодъяс бӧрся арлыд да дзоньвидзалун вӧсна пыр колӧ тӧждысьны бокӧвӧй мортлы, 18 арӧсысь ыджыдджык вермытӧмъяслы, кодъяс висьӧны психика боксянь хроническӧй висьӧмъясӧн, да 4 арӧссянь 18 арӧсӧдз арлыда вежӧр сӧвмӧмын кольччысь вермытӧм челядьлы быд боксянь отсӧг сетӧм.
“Кӧджпонса республиканскӧй психоневрология интернат” КР КСУ-ын олысь лыдыс – 394 морт, на лыдын 183 вермытӧм кага.
2018 воын кӧсйӧны дзоньтавны “Кӧджпонса республиканскӧй психоневрология интернат” КР КСУ-са зданиесӧ ставнас 2 900,0 сюрс шайт  мында вылӧ.
2018 воын тайӧ медшӧр могъяс вылӧ Коми Республикаса республиканскӧй сьӧмкудйын урчитӧма 1 160,0 сюрс шайт.
2018 воын индӧм уджъяс помалӧм вылӧ колӧ РПФ субсидия тшӧт весьтӧ 1 740,0 сюрс шайт.
2. “Кӧджпонса республиканскӧй психоневрология интернат” КР КСУ-лы дыр кадся вӧдитчан предметъяс ньӧбӧм.
2018 воын планируйтӧма “Кӧджпонса республиканскӧй психоневрология интернат” КР КСУ-лы дыр кадся вӧдитчан предметъяс ньӧбӧм серти мероприятиеяс ставнас 443,4 сюрс шайт мында вылӧ.
2018 воын тайӧ медшӧр могъяс вылӧ Коми Республикаса республиканскӧй сьӧмкудйын урчитӧма 177,4  сюрс шайт.
2018 воын индӧм уджъяс помалӧм вылӧ колӧ РПФ субсидия тшӧт весьтӧ 266,0  сюрс шайт.
Урчитӧм мераяс олӧмӧ пӧртӧмыс отсалас ёнмӧдны “Кӧджпонса республиканскӧй психоневрология интернат” КР КСУ-лысь материально-техническӧй базасӧ да лӧсьӧдны сэні олысьяслы бурджык ӧнія кадлы лӧсялысь условиеяс.
3 юкӧд.  УДЖТӦМАЛЫСЬ ПЕНСИОНЕРЪЯСӦС 
КОМПЬЮТЕРӦН ВӦДИТЧЫНЫ ВЕЛӦДӦМ
2011 восянь заводитӧмӧн “Арлыда йӧз (2011 - 2013 вояс)”, “Арлыда йӧз (2014 - 2018 вояс)”, “Арлыда йӧз (2016-2018 вояс)” Коми Республикаса уджтасъяс серти котыртӧма пенсионеръясӧс компьютерӧн вӧдитчӧм серти велӧдӧм. Мероприятиеяс збыльмӧдан периодӧ велӧдчис 8 500 унджык морт. Та дырйи быд во содӧ уджтӧмалысь пенсионеръяслӧн лыдыс, кодъяс кӧсйӧны велӧдчыны вӧдитчыны компьютерӧн.
2018 воын уджтӧмалысь пенсионеръясӧс велӧдасны вӧдитчыны компьютерӧн велӧдан организацияясын 2018 во вылӧ Коми Республикаын олысь уджтӧмалысь пенсионеръясӧс компьютерӧн вӧдитчыны велӧдӧмсӧ котыртан пӧрадок серти, мый вынсьӧдӧма Коми Республикаса Веськӧдлан котырлӧн 2018 во тӧвшӧр тӧлысь 19 лунся 22 №-а шуӧмӧн (2 №-а содтӧд).
2018 воын планируйтӧма уджтӧмалысь пенсионеръясӧс компьютерӧн вӧдитчыны велӧдӧм серти мероприятиеяс ставнас 519,3 сюрс шайт мында вылӧ.
2018 воын тайӧ медшӧр могъяс вылӧ Коми Республикаса республиканскӧй сьӧмкудйын урчитӧма 207,7  сюрс шайт.
2018 воын индӧм уджъяс помалӧм вылӧ колӧ РПФ субсидия тшӧт весьтӧ 311,6  сюрс шайт.
Урчитӧм мераяс олӧмӧ пӧртӧмыс отсалас велӧдны уджтӧмалысь пенсионеръясӧс вӧдитчыны компьютерӧн,  сы лыдын и сы могысь, медым найӧ вермисны вӧдитчыны канму юӧртан ресурсъясӧн.
4 юкӧд. УДЖТАС СЬӦМӦН МОГМӦДӦМ
Уджтасса мероприятиеяссӧ кӧсйӧны могмӧдны сьӧмӧн Коми Республикаса республиканскӧй сьӧмкуд сьӧм да 2018 воын ӧтув сьӧмӧн могмӧдӧм вылӧ РПФ субсидияяс тшӧт весьтӧ.
Республиканскӧй сьӧмкудйысь 1 545,1 сюрс шайт мында сьӧмсӧ кӧсйӧны сетны, медым збыльмӧдны татшӧм мероприятиеяс:
1) ёнмӧдны йӧзӧс социальнӧя могмӧдан организацияяслысь материально-техническӧй база, сы лыдын:
1.1) дзоньтавны “Кӧджпонса республиканскӧй психоневрология интернат” КР КСУ-са здание -  1 160,0 сюрс шайт;
1.2) ньӧбны “Кӧджпонса республиканскӧй психоневрология интернат” КР КСУ-лы дыр кадся вӧдитчан предметъяс - 177,4 сюрс шайт;
2) велӧдны уджтӧмалысь пенсионеръясӧс вӧдитчыны компьютерӧн - 207,7 сюрс шайт.
 2 317,6 сюрс шайт мында РПФ субсидияысь сьӧмсӧ кӧсйӧны сетны, медым збыльмӧдны татшӧм мероприятиеяс:
1) ёнмӧдны йӧзӧс социальнӧя могмӧдан организацияяслысь материально-техническӧй база, сы лыдын:
1.1) дзоньтавны “Кӧджпонса республиканскӧй психоневрология интернат” КР КСУ-са здание -  1 740,0 сюрс шайт;
1.2) ньӧбны “Кӧджпонса республиканскӧй психоневрология интернат” КР КСУ-лы дыр кадся вӧдитчан предметъяс – 266,0 сюрс шайт;
2) велӧдны уджтӧмалысь пенсионеръясӧс вӧдитчыны компьютерӧн – 311,6 сюрс шайт.
5 юкӧд. УДЖТАССА МЕРОПРИЯТИЕЯС ЗБЫЛЬМӦДАННОГ ДА СІЙӦС ОЛӦМӦ ПӦРТӦМ БӦРСЯ ВИДЗӦДӦМ
Уджтас кывкутӧмӧн збыльмӧдысь – Коми Республикаса удж, уджӧн могмӧдан да социальнӧя доръян министерство:
1) котыртӧ Уджтасса мероприятиеяс олӧмӧ пӧртӧмсӧ;
2) могмӧдӧ уджтасса мероприятиеяс збыльмӧдӧм вылӧ торйӧдӧм сьӧмӧн окталуна вӧдитчӧмсӧ;
3) быд тӧлысь сетӧ канму учреждениеӧ – Россия Федерацияса пенсия фондлӧн Коми Республикаын юкӧнулӧ Россия Федерацияса пенсия фондӧн урчитӧм формаяс серти да кадколастъясӧ отчётъяс.
Мероприятиеяс олӧмӧ пӧртӧмсӧ котыртӧ, мунӧмӧн веськӧдӧ да Уджтас збыльмӧдӧм бӧрся видзӧдӧ Коми Республикаса удж, уджӧн могмӧдан да социальнӧя доръян министерство.
Уджтасса мероприятиеяс олӧмӧ пӧртӧм бӧрся ӧтув видзӧдӧ Коми Республикаса Веськӧдлан котыр.
6 юкӧд. УДЖТАССА МЕРОПРИЯТИЕЯС ЛЫДДЬӦГ
	Д/в №
	Мероприятие ним
	Сьӧмӧн могмӧдан 
ӧтувъя йӧрыш 
(сюрс шайт)
	Олӧмӧ пӧртӧмысь кывкутысьяс

	
	
	ставнас
	сы лыдын
	

	
	
	
	Планируйтан сьӧм РПФ субсидияясӧн
	Коми Республикаса  республиканскӧй сьӧмкудйысь сьӧм
	

	1
	2
	3
	4
	5
	6

	1.
	Йӧзӧс социальнӧя могмӧдан организацияяслысь материально-техническӧй база ёнмӧдӧм, сы лыдын:
	3 343,4
	2 006,0
	1 337,4
	Коми Республикаса удж, уджӧн могмӧдан да социальнӧя доръян министерство;
“Кӧджпонса республиканскӧй психоневрология интернат” КР КСУ

	1.1.
	“Кӧджпонса республиканскӧй психоневрология интернат” КР КСУ-са здание дзоньталӧм 
	2900,0
	1 740,0
	1 160,0
	

	1.2.
	“Кӧджпонса республиканскӧй психоневрология интернат” КР КСУ-лы дыр кадся вӧдитчан предметъяс ньӧбӧм
	443,4
	266,0
	177,4
	

	2.
	Уджтӧмалысь пенсионеръясӧс компьютерӧн вӧдитчыны велӧдӧм
	519,3
	311,6
	207,7
	Коми Республикаса удж, уджӧн могмӧдан да социальнӧя доръян министерство;
велӧдан организацияяс

	Ставнас:
	3 862,7
	2 317,6
	1 545,1
	


ВЫНСЬӦДӦМА
Коми Республикаса Веськӧдлан котырлӧн
2018 во тӧвшӧр тӧлысь 19 лунся 22 №-а шуӧмӧн
(2 №-а содтӧд)
2018 воын Коми Республикаын олысь уджтӧмалысь пенсионеръясӧс компьютерӧн вӧдитчыны велӧдӧмсӧ котыртан 
ПӦРАДОК
1. Тайӧ Пӧрадокыс урчитӧ 2018 воын Коми Республикаын олысь уджтӧмалысь пенсионеръясӧс (водзӧ – уджтӧмалысь пенсионеръяс) компьютерӧн вӧдитчыны велӧдӧм серти удж котыртӧмсӧ, кытчӧ пыртӧма велӧдан организацияяскӧд (водзӧ – велӧдан организацияяс) уджтӧмалысь пенсионеръясӧс компьютерӧн вӧдитчыны велӧдӧм серти услугаяс сетӧм йылысь артмӧдчӧмъяс кырымалӧм да налӧн сюрӧс серти корӧмъяс, сетӧм услугаясысь велӧдан организацияяслы мынтысян пӧрадок, а сідзжӧ услугаяс босьтысьясӧс индан критерийяс, компьютерӧн вӧдитчыны велӧдан списокӧ пыртан пӧрадок да велӧдчыны ыстӧмын ӧткажитан подувъяс.
2. 2018 во вылӧ Коми Республикаса социальнӧй уджтас серти, мый йитчӧма йӧзӧс социальнӧя могмӧдан организацияяслысь материально-техническӧй база ёнмӧдӧмкӧд да уджтӧмалысь пенсионеръясӧс компьютерӧн вӧдитчыны велӧдӧмкӧд, (водзӧ – Социальнӧй уджтас) компьютерӧн вӧдитчыны велӧдӧм вылӧ инӧдыс эм уджтӧмалысь пенсионеръяслӧн, кодъяс олӧны Коми Республикаын да кодъяслы тырис: аньяслы 55 арӧс, мужичӧйяслы 60 арӧс, наӧн босьтан пенсия ыджда да сикас вылӧ видзӧдтӧг.
3. Уджтӧмалысь пенсионеръясӧс компьютерӧн вӧдитчыны велӧдан медшӧр могыс сыын, медым олӧма йӧз вермисны вӧдитчыны канму юӧртан ресурсъясӧн, паськӧдны йӧз пӧвстын налысь овны велалӧм да видзны зіля овны кӧсйӧм вылӧ позянлунъяс.
4. Уполномочитӧм органӧн, коді кывкутӧ уджтӧмалысь пенсионеръясӧс компьютерӧн вӧдитчыны велӧдӧмсӧ котыртӧмысь, а сідзжӧ компьютерӧн вӧдитчыны велӧдӧм могысь уджтӧмалысь пенсионеръяслысь группаяс лӧсьӧдӧмысь, лоӧ Коми Республикаса удж, уджӧн могмӧдан да социальнӧя доръян министерство (водзӧ – Министерство).
5. Министерство кырымалӧ велӧдан организацияяскӧд велӧдан услугаяс сетӧм йылысь артмӧдчӧмъяс (водзӧ – артмӧдчӧм).
Артмӧдчӧмын колӧ урчитны:
1) услуга сетан пӧрадок да кадколастъяс; услугаяс сетӧмысь мынтысян пӧрадок да кадколастъяс;
2) сетӧм услуга йылысь отчётносьт сетан пӧрадок да кадколастъяс;
3) ӧти уджтӧмалысь пенсионерӧс велӧдӧмысь дон;
4) Министерстволысь артмӧдчӧмӧн урчитӧм условиеясӧ кутчысьӧм серти прӧверкаяс нуӧдӧм вылӧ инӧд;
5) сетӧм услугаясысь велӧдан организациялы мынтӧм сьӧм бергӧдан пӧрадок сэк, кор прӧверка бӧрын эрдӧдісны артмӧдчӧмӧн урчитӧм медшӧр могъяс да условиеяс торкалӧм.
6. Компьютерӧн вӧдитчыны велӧдан услуга босьтӧм могысь уджтӧмалысь пенсионер либӧ Россия Федерацияса оланпастэчас серти сійӧс петкӧдлысь морт (водзӧ – шыӧдчысь) сетӧ канму учреждениеӧ – йӧзӧс социальнӧя доръян юкӧнын канму услугаяс сетан шӧринӧ (водзӧ – шӧрин), коді меститчӧма уджтӧмалысь пенсионерлӧн оланін либӧ овланін серти, татшӧм документъяс:
1) тайӧ Пӧрадок дорӧ 1 содтӧдын индӧм форма серти шыӧдчӧм;
2) мортӧс эскӧдысь документ (сэк, кор уджтӧмалысь пенсионер нимсянь шыӧдчӧ Россия Федерацияса оланпастэчас серти сійӧс петкӧдлысь морт, то содтӧд сетсьӧ петкӧдлысьӧс эскӧдысь документ да лӧсялана уджмогъяссӧ эскӧдысь документ);
3) уджпас небӧг;
4) Россия Федерацияса оланпастэчас серти урчитӧм пенсия босьтӧмсӧ эскӧдысь документъяс.
7. Тайӧ Пӧрадокса 6 пунктын индӧм документъяссӧ сетӧны татшӧм ногъяс пиысь ӧтиӧн:
1) шыӧдчысь ачыс (либӧ петкӧдлысь пыр);
2) социальнӧй удж серти специалист пыр, коді примитӧ документъяссӧ карса да сиктса олан пунктъясын (водзӧ – социальнӧй удж серти специалист);
3) пошта связь организация пыр, корреспонденция вайысь мукӧд организация пыр.
8. Сэк, кор тайӧ Пӧрадокса 6 пунктын индӧм документъяссӧ шыӧдчысьыс сетіс ачыс либӧ социальнӧй удж серти специалист, индӧм документъяссӧ шӧринса специалист пасйӧ шыӧдчысьӧн, социальнӧй удж серти специалистӧн найӧс сетан лунӧ. Документъяслысь подлинникъяссӧ, кутшӧмъяс вылысь шӧринса специалист вӧчӧ копияяс, бӧр сетӧны документъяс сетан лунӧ веськыда приём дырйи.
Шыӧдчысьлы,  социальнӧй удж серти специалистлы документъяс сетан лунӧ веськыда приём дырйи сетсьӧ гижсьӧг-уведомление (шыӧдчӧмлӧн орӧдан юкӧн) документ лыддьӧг да найӧс примитан кадпас индӧмӧн.
Сэк, кор документъяссӧ ыстӧны пошта связь организация пыр, корреспонденция вайысь мукӧд организация пыр, документъяслысь  подлинникъяссӧ оз ыстыны, документ копияяслысь стӧчлунсӧ эскӧдӧны да шыӧдчӧмын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Индӧм случайын документъяс сетан лунӧн лыддьысьӧ канму услугаяс сетан шӧринын найӧс пасъян лун, шӧринса специалист пасйӧ документъяссӧ шӧринӧ налӧн воан лунӧ.
Сэк, кор документъяссӧ ыстӧны пошта связь организацияяс пыр, корреспонденция вайысь мукӧд организация пыр, гижсьӧг-уведомление (шыӧдчӧмлӧн орӧдан юкӧн) документ лыддьӧг да найӧс примитан кадпас индӧмӧн ыстыссьӧ шыӧдчысьлӧн инпас вылӧ пошта пыр мӧдӧдӧмӧн шӧринын документъяс пасъян лунсянь 3 уджалан лун чӧжӧн.
9. Шӧрин примитӧ уджтӧмалысь пенсионерӧс компьютерӧн вӧдитчыны велӧдчыны ыстӧм йылысь (ыстӧмын ӧткажитӧм йылысь) помшуӧмсӧ тайӧ Пӧрадокса 6 пунктын индӧ документъяс шыӧдчысьӧн сетан лунсянь 5 уджалан лун чӧжӧн.
Уджтӧмалысь пенсионерӧс компьютерӧн вӧдитчыны велӧдчыны ыстӧм йылысь (ыстӧмын ӧткажитӧм йылысь) помшуӧмыс оформитсьӧ сёрнигижӧдӧн быд шыӧдчысь серти.
10. Уджтӧмалысь пенсионерӧс компьютерӧн вӧдитчыны велӧдчыны ыстӧмын ӧткажитӧм йылысь помшуӧм примитан подувъясыс сыын, мый:
1) сійӧ оз лӧсяв тайӧ Пӧрадокӧн урчитӧм корӧмъяслы;
2) сійӧ уджалӧ шыӧдчӧм сетан кадпас вылӧ да (либӧ) вӧчӧ мукӧд удж сійӧ кадколастӧ, кор “Россия Федерацияын пенсионнӧя быть страхуйтӧм йылысь” Федеральнӧй оланпас серти пенсионерӧс пенсионнӧя быть страхуйтӧны;
3) абу сетӧма либӧ сетӧма абу тырвыйӧ тайӧ Пӧрадокса 6 пунктын индӧм документъяс;
4) шыӧдчӧм пасъян кадпас вылӧ абу сьӧм, мый урчитӧма уджтӧмалысь пенсионеръясӧс компьютерӧн вӧдитчыны велӧдан юкӧнын Социальнӧй уджтас сьӧмӧн могмӧдӧм вылӧ, сы вӧсна мый найӧс юклӧма тырвыйӧ.
11. Шӧрин гижӧмӧн юӧртӧ уджтӧмалысь пенсионерлы примитӧм помшуӧм йылысь лӧсялана помшуӧм примитан лунсянь 5 уджалан лун чӧжӧн (сэк, кор примитӧма уджтӧмалысь пенсионерӧс компьютерӧн вӧдитчыны велӧдчыны ыстӧмын ӧткажитӧм йылысь помшуӧм, гижӧны подувъяс, кутшӧмъяс серти вӧлі примитӧма татшӧм помшуӧмсӧ).
12. Уджтӧмалысь пенсионеръяс вермӧны выль пӧв шыӧдчыны шӧринӧ компьютерӧн вӧдитчыны велӧдчыны ыстӧм йылысь шыӧдчӧмӧн компьютерӧн вӧдитчыны велӧдчыны ыстӧмын ӧткажитан подувъяс бырӧдӧм бӧрын, кутшӧмъясӧс урчитӧма тайӧ Пӧрадоклӧн 10 пунктса 1 – 3 пунктувъясӧн.
13. Шӧрин быд уджтӧмалысь пенсионер серти лӧсьӧдӧ личнӧй делӧ, кытчӧ пырӧны документъяс, кутшӧмъяс колӧны, медым примитны уджтӧмалысь пенсионерӧс компьютерӧн вӧдитчыны велӧдчыны ыстӧм йылысь (ыстӧмын ӧткажитӧм йылысь) помшуӧм (налӧн копияяс),  уджтӧмалысь пенсионерӧс компьютерӧн вӧдитчыны велӧдчыны ыстӧм йылысь (ыстӧмын ӧткажитӧм йылысь) помшуӧм.
14. Уджтӧмалысь пенсионеръясӧс компьютерӧн вӧдитчыны велӧдчыны ыстӧны тайӧ Пӧрадокса 6 пунктын индӧм документъяс сетан ӧчередь серти.
15. Компьютерӧн вӧдитчыны велӧдчыны ыстӧм йылысь помшуӧм примитан лунсянь 10 уджалан лун чӧжӧн шӧрин лӧсьӧдӧ уджтӧмалысь пенсионеръяслысь список тайӧ Пӧрадок дорӧ 2 содтӧдын индӧм форма серти да тайӧ пунктӧн урчитӧм список лӧсьӧдан лунсянь 5 уджалан лун чӧжӧн ыстӧ сійӧс Министерствоӧ.
16. Тайӧ Пӧрадокса 5 пунктӧн урчитӧм артмӧдчӧм кырымалысь велӧдан организацияяс котыртӧны да велӧдны вӧдитчыны уджтӧмалысь пенсионеръясӧс компьютерӧн 32 академическӧй часысь абу дженьыдджык вынсьӧдӧм уджтас серти.
17. Велӧдчӧм бӧрын велӧдан организация сетӧ уджтӧмалысь пенсионеръяслы  компьютерӧн вӧдитчыны велӧдчӧм йылысь справка.
18. Велӧдчанінӧдз да бӧр туйысь уджтӧмалысь пенсионер мынтысьӧ ачыс ас сьӧм тшӧт весьтӧ. Индӧм рӧскодсӧ уджтӧмалысь пенсионеръяслы оз бергӧдны.
19. Уджтӧмалысь пенсионеръясӧс компьютерӧн вӧдитчыны велӧдчӧм котыртӧмкӧд йитчӧм рӧскодсӧ сьӧмӧн могмӧдӧны локтан финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ да субсидия тшӧт весьтӧ, кутшӧмӧс торйӧдӧны Россия Федерацияса пенсия фондлӧн сьӧмкудйысь Социальнӧй уджтас ӧтув сьӧмӧн могмӧдӧм вылӧ, велӧдысь организацияяслы сьӧм бергӧдӧмӧн.
20. Уджтӧмалысь пенсионеръясӧс компьютерӧн вӧдитчыны велӧдчӧм котыртӧмкӧд йитчӧм юалӧмъяссӧ, кутшӧмъясӧс абу ладмӧдӧма тайӧ Пӧрадокӧн, видлалӧны оланпастэчас серти.
Уджтӧмалысь пенсионеръясӧс компьютерӧн вӧдитчыны велӧдчӧм котыртӧмкӧд йитчӧм юалӧмъяс серти вензьӧмъяссӧ разьӧны оланпастэчасӧн урчитӧм пӧрадокын.
2018 во вылӧ Коми Республикаын 
олысь уджтӧмалысь пенсионеръясӧс 
компьютерӧн вӧдитчыны велӧдӧмсӧ 
котыртан пӧрадок дорӧ 
1 СОДТӦД
(форма)
Коми Республикаса канму сьӧмкуд учреждение -
____________________________________
                                                           (кар, район ним)
олысьяс социальнӧя доръян юкӧнын 
канму услугаяс сетан шӧрин
ШЫӦДЧӦМ
    Ов, ним, вич ________________________________________________
	Мортӧс эскӧдысь документ ним
	
	Чужан кадпас
	

	Документлӧн серия да номер
	
	Чужанін
	

	Сетан кадпас
	
	Телефон
	

	Коді сетіс
	


Уджтӧмалысь пенсионерӧс петкӧдлысь (ов, ним, вич; оланінлӧн/овланінлӧн тыр инпас (коланасӧ визьнитны); телефон):
__________________________________________________________________,
__________________________________________________________________
	Петкӧдлысьӧс эскӧдысь документ ним 
	
	Сетан кадпас
	

	Документлӧн серия да номер 
	
	Чужан кадпас
	

	Коді сетіс
	
	Чужанін
	

	Петкӧдлысьлысь уджмогъяс эскӧдысь документ ним
	

	Документ номер
	
	Сетан кадпас
	

	Коді сетіс
	
	
	


    Кора ыстыны велӧдчыны вӧдитчыны компьютерӧн.
    Шыӧдчӧм дорӧ пукта татшӧм документъяс:
    1. ______________________________________________________________.
    2. ______________________________________________________________.
    3. ______________________________________________________________.
    Юӧрта, мый ______________________________________-сянь ог уджав.
    Тӧдмӧгъяслысь стӧчлунсӧ эскӧда.
   201__ вося _______________ “__” лун
    Кырымпас ____________________
ГИЖСЬӦГ-УВЕДОМЛЕНИЕ
_____________ гр. шыӧдчӧмсӧ да документъяссӧ примитіс ____________ специалист.
Шыӧдчӧмсӧ пасйӧма 201_ вося ________________ “__” лунӧ. _________ №.
Сетӧм документъяс лыддьӧг:
1. ______________________________________________________________.
2. ______________________________________________________________.
3. ______________________________________________________________.
2018 во вылӧ Коми Республикаын 
олысь уджтӧмалысь пенсионеръясӧс 
компьютерӧн вӧдитчыны велӧдӧмсӧ котыртан 
пӧрадок дорӧ 
2 СОДТӦД
(форма)
Коми Республикаын олысь уджтӧмалысь пенсионеръяслӧн 
СПИСОК,
кодъясӧс 2018 воын ыстӧны велӧдчыны вӧдитчыны компьютерӧн 
	Д/в №
	Ов, ним, вич
	Чужан кадпас 
	Оланін 
	Паспорт мыччӧдъяс
	Босьтан пенсия сикас
	Йитчан  телефон

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	


Чина морт, коді кывкутӧ форма лӧсьӧдӧмысь               ______________
   О.Н.В.   Кырымпас
___________________________              _________________
      йитчан телефон номер                            лӧсьӧдан кадпас
1

